
	Նախագծով առաջարկվում Է ՀՀ կառավարության  01.07.2021թ. N 1098-Ն որոշմամբ (այսուհետ՝ Որոշում) «Հիդրոօդերևութաբանության և մոնիթորինգի կենտրոն» ՊՈԱԿ-ին հատկացված 38.4 մլն դրամ գումարի շրջանակներում կատարել ձեռք բերվող սարք-սարքավորումների ցանկի փոփոխություններ՝  Արփա, Որոտան և Սևանա լիճ թափվող հարավ-արևելյան ավազանի գետերի վերին հոսանքներում դիտարկումների հաճախականությունը ավելացնելու, ինչպես նաև Սևանա լիճ թափվող հարավ-արևելյան ավազանի գետերի և սնող ջրաղբյուրների ջրհավաք ավազաններում ջրերի աղտոտվածության դիտարկումներ իրականացնելու նպատակով: 
Այս կապակցությամբ հայտնում ենք, որ Որոշմամբ նախատեսվել էր վերոնշյալ գումարի շրջանակներում ձեռք բերել ջրերի ռադիոակտիվ աղտոտվածության 1 դոզաչափ, մթնոլորտային օդում կամ հողային ծածկույթի ռադիոակտիվ աղտոտվածության շարժական 4 դոզաչափ և  ջրի որակի ուսումնական թեստերի (rapid test)  12 հավաքածու: Հետագայում Ձեր 01.11.2021թ. N 1/18.1/13241-2021 գրությամբ (այսուհետ՝ Գրություն) առաջարկվել էր Որոշմամբ հաստատված ցանկում կատարել փոփոխություններ՝ նախատեսելով ձեռք բերել 1  ռադիոմետրի  հավաքածու /դյուրակիր համակարգիչ, հոսանքի անխափան սնուցման աղբյուր, ծրագրային ապահովում, տեղափոխում, մաքսազերծում, տեղադրում, ուսուցում և երաշխիքային ծախսեր), 12 դոզաչափ, 1 դոզաչափ գամա ճառագայթման չափման համար և 3 ջրի որակի բազմապարամետր դաշտային չափման սարքեր լրակազմով, իսկ Նախագծով նախատեսվում է վերոնշյալ գումարի շրջանակներում բացի Գրությամբ նախատեսված սարքավորումներից՝ ձեռք բերել նաև 6 համակարգիչ լրակազմով: Ընդ որում չի ներկայացվել վերջինիս ձեռբերման անհրաժեշտության վերաբերյալ հիմնավորումներ:
Հաշվի առնելով Ձեր տարբեր գրություններով ներկայացված անհրաժեշտ սարքավորումների ցանկի պարբերաբար փոփոխությունները, կարծում ենք, որ Նախագծի հիմնավորումներում անհրաժեշտ է հստակ ամրագրել ձեռք բերվելիք սարքավորումների և Որոշմամբ տրամադրված գումարի նպատակների (կոնկրետ տարածքում դիտարկումների իրականացման) միջև փոխկապվածությունը, ինչպես նաև վերջիններիս գնորոշման աղբյուրները: Հակառակ պարագայում առաջարկում ենք քննարկել հատկացված գումարի ՀՀ կառավարության պահուստային ֆոնդ վերադարձնելու հնարավորության հարցը:
[bookmark: _GoBack]Ինչ վերաբերում է բուն Նախագծին, ապա հայտնում ենք, որ Ֆինանսների նախարարության կողմից առաջարկվել էր Նախագծի N 1 և N 2 հավելվածներում որպես արդյունքի չափորոշիչներ ավելացնել նաև համապատասխան գետերի ավազաններում նմուշառումների իրականացման հաճախականության և ջրի աղտոտվածության մոնիթորինգի քանակի վերաբերյալ ցուցանիշներ, որը Ձեր կողմից չի իրականացվել և դրա փոխարեն Նախագծին կից ներկայացվել է 2022թ.  համար ՀՀ պետական բյուջեի նախագծով 1016 ծրագրի 11004 միջոցառման գծով նախատեսված 1,617,610.2 հազ. դրամ գումարի վերաբերյալ արդյունքային ցուցանիշները: Հետևաբար առաջարկում ենք ներկայացնել համապատասխան գումարի շրջանակներում իրականացվելիք աշխատանքների կատարման ոչ ֆինանսական ցուցանիշների վերաբերյալ տեղեկություններ:

